
 
 
 

 
 
 
 
 

 
Экономикалык өнүгүү 

 
USAID АКШ өкмөтү менен Кыргызстандын ишканаларынын 
ортосунда өнөктөштүктү орнотууга көмөк көрсөтөт: 2013-
жылы 24-январда Борбордук командачылык (CENTCOM) 
жергиликтүү өнүктүрүү боюнча USAIDдин Программасынын 
колдоосу менен жүзөгө ашырылып жаткан Кыргызстан 
ишканалар Порталы – Америка соода палатасынын Кыргыз 
Республикасындагы долбоору аркылуу кыргыз компанияларынын 
бири менен биринчи контракт түздү, бул KBS Group ЖЧК 
Афганистанга жабдууларды берүүгө тендер утуп алгандыгын 
жарыялады. Компания эки генератор берет жана 143 миң АКШ 
долларына контракт боюнча аларды ташып жеткирүүнү камсыз 
кылат. Кыргызстан ишканалар Порталы Өкмөттөн подряд алуу 
мүмкүнчүлүгүн кеңейтүү үчүн Кыргыз Республикасынын бизнес-
жамааттары менен АКШдан  мамлекеттик заказчылардын 

ортосунда маалымат алмашууну жакшыртуу максатында түзүлгөн. Америка соода палатасы Кыргызстан 
ишканалар Порталы менен жүргүзгөн иштин натыйжасында кыргыз компаниялары менен кызматташууга АКШнын 
коргоо министрлигине өкүлдүк кылган заказчылар кызыгуусун көрсөттү, алар үзгүлтүксүз финансылык колдоо 
көрсөтүүгө жана Борбордук Азия өлкөлөрүндө ушундай колдоону кеңейтүүгө даяр турушат. Азыркы учурда 
Кыргызстан ишканалар Порталында 114 кыргыз компаниялары катталган. 
 
Сүрөт: Контрактка кол коюу аземи. Солдон оңго карай: майор Джоэл Клихаммер, АКШнын Бишкектеги 
элчилигинин аскердик кызматташтык бөлүмүнүн башчысы; Кубан Кожомуратов, KBS Group ЖЧКнын 
директору; Алмаз Дүшембиев, “Кыргызстан ишканалар Порталы” долбоорунун менеджери; майор Том 
Гоерлинг, CENTCOM биргелешкен операцияларды колдоонун контракттар боюнча жооптуу адамы.  
 

АКШнын элчилиги Кыргыз Республикасында үрөнчүлүктү 
жакшыртууда: 27 жана 28-февралында USAID Кыргыз 
Республикасынын Өкмөтү менен тыгыз кызматташтыкта бүткүл 
республика боюнча 14 үрөнчүлүк чарбаларына айыл чарба 
техникасынын 94 бирдигин, анын ичинде тракторлорду, 
комбайндарды, соко жана үрөн тазалоочу жабдууларды берди. 7,4 
миллион АКШ долларына барабар мындай жардам республикада 
үрөнчүлүк тармагын туруктуу өнүктүрүүгө көмөк көрсөтөт. Көмөк 
көрсөтүү 
экономикалык 
өнүктүрүү 
Фондунун 
программасынын 

алкагында жүргүзүлдү. Программага катышып жаткан үрөнчүлүк 
чарбалары  ички рыноктун сапаттуу үрөнгө болгон  
керектөөлөрүн канааттандырууга жардам берет, муну менен 
бирге алардын продукцияларын региондук жана эл аралык 
рынокторго экспорттоо үчүн мүмкүнчүлүктөр кеңейтилет. 
Программа АКШ менен Кыргызстандын өкмөттөрү тарабынан 
иштелип чыккан жана Айыл чарба министрлиги менен 
кызматташтыкта жүзөгө ашырылат.  
 
1-сүрөт: Искендер Мурзалиев, Кызыл-Октябрь үрөнчүлүк 

чарбасынын директору жана Жайыл. үрөнчүлүк чарбасынын директору Дөөлөтбек Авазканов. 
2-сүрөт: USAIDдин өкүлчүлүгүнүн директору Кэри Гордон (солдо) жана айыл чарба жана мелиорация министри  
Чынгысбек Узакбаев. 
 

Демократия жана башкаруу 
 

 
Жарандык коом жана мыйзам чыгаруучулар жарандардын 
парламент менен өз ара аракеттенүүсүн колдойт: 2013-жылы 14-
январда «Интербилим» эл аралык борбору Кыргызстандын 
түштүгүндө жарандык коом уюмдарынын катышуусу менен мыйзам 
долбоорлорун парламент жылдыруу жол-жобосун талкуулоону 
уюштурду. Ошто өткөрүлгөн семинар жарандык активисттерди 
парламент менен жакшылап өз ара аракеттенүүгө окутуу боюнча 
«Интербилимдин» иш-чараларынын бир бөлүгү болуп калды. 
Өткөөл демилгелер Офисинин (USAID/OTI) колдоосу менен  окуу 
куралын иштелип чыкты, ал мыйзам чыгаруу процессинде 
парламент менен өз ара аракеттенүүгө жарандык коомдор топторун 
окутуу менен 
жарандардын 

чечимдерди кабыл алуу процессине кеңири катышуусуна көмөк 
көрсөтөт. “Ар кандай жамааттардын, жарандардын 
бирикмелеринин, аялуу топтордун өкүлдөрүн мыйзамдарды 
иштеп чыгуу жана кабыл алуу процессине тартуу кыйла 
натыйжалуу, таанымал мыйзамдарды, чечимдерди жана 
программаларды чыгарууга көмөк көрсөтөт”, - дейт окуу 
куралын иштеп чыккан «Интербилимдин» өкүлдөрү Жибек 
Койчукулова менен Анна Кириленко. Ушундай эле бет ачарды 
«Интербилим» бишкектин НПОлору үчүн да өткөрдү.    
 
1-сүрөт: жарандык коомдордун өкүлдөрү. 
2-сүрөт: окуу куралынын нускасы. 
 

Кыргыз Республикасынын Юстиция министрлиги менен  USAID өз 
ара түшүнүшүү жөнүндө Меморандумга кол койду: 2013-жылдын 
7-февралында Кыргыз Республикасынын Юстиция министрлиги менен 
эл аралык өнүктүрүү боюнча АКШ агенттиги (USAID) адвокаттар жана 
нотариустар үчүн квалификациялык сынак процессин өркүндөтүүгө 
чакырылган өз ара түшүнүшүү жөнүндө Меморандумга кол койду. Бул 
иш USAIDдин Кыргызстандын адвокаттар жамааттарын колдоо 
Программасынын алкагында жүргүзүлөт, аны USAIDдин өнөктөрү – 
Америка адвокаттар ассоциациясынын (ABA ROLI) мыйзамдардын 
үстөмдүгү демилгеси менен  адвокаттарды даярдоо Борбору (АДБ) 
жүзөгө ашырат. Квалификациялык сынак миңден ашык суроолорду 
камтыган электрондук тестирлөө түрүндө жүргүзүлөт. Суроолор 

сынак тапшырып жаткандарга эркин түрдө берилет. Сынактын натыйжасы ал аяктары менен эле белгилүү болот. 
USAIDдин колдоосу менен ABA ROLI Юстиция министрлигине квалификациялык сынакты өткөрүү үчүн 
компьютердик техниканы берет. Компьютерге, суроо-жоопторго сынакты даярдоого жана өткөрүүгө түздөн-түз 
жооптуулар гана жеткиликтүү болот. 
ABA ROLI, АДБ менен кызматташтыкта келечектеги адвокаттар үчүн сынактарга даярдык курстарын жана 
мамлекеттик нотариустар үчүн алардын квалификациясын жогорулатуу максатында өзүнчө тренигдерди өткөрөт. 
“Соңку бир нече жылдын ичинде көп өлкөлөрдө квалификациялык сынак программалары компьютерлерге 
көчүрүлгөн, бул тестирлөө процессин таза жана калыс өткөрүүгө мүмкүндүк берди”, - дейт USAIDдин Кыргыз 
Республикасындагы өкүлчүлүгүнүн директору Кэри Гордон. 
 
Сүрөт: USAIDдин Кыргыз Республикасындагы өкүлчүлүгүнүн директору Кэри Гордон (оңдо) юстиция министри 
Алмамбет Шыкмаматов өз ара түшүнүшүү жөнүндө Меморандумга кол койгондон кийин кол алышып жатат. 

АКШнын Өкмөтү жарандарды бюджеттик процесске 
катышууга тартуу боюнча ишти колдоп жатат: 2013-
жылы 15-февралда «Абад» коомдук фонду тегерек стол 
өткөрдү, анын катышуучулары жарандар бюджеттик 
процесстерге канткенде натыйжалуу катыша ала 
тургандыктарын талкуулашты. Иш-чарага Финансы 
министрлигинин, региондук өнүктүрүү боюнча 
Мамлекеттик агенттиктин, парламенттин Баткен, Ош жана 
Жалал-Абад облустарынан жергиликтүү кеңештердин 
жана жергиликтүү өз алдынча башкаруу органдарынын 
өкүлдөрү катышты. 2012-жылдын сентябрынан баштап 
2013-жылдын февралына чейин эл аралык өнүктүрүү 
боюнча АКШ агенттигинин өткөөл демилгелер Офиси 
(USAID/OTI) “Абадга” жергиликтүү өз алдынча башкаруу 
органдарынын жана өлкөнүн түштүгүндөгү сегиз 

муниципалитеттин коомдук байкоочулар кеңештеринин (КБК) өкүлдөрүн жарандардын баа берүү карталарын 
пайдалануу менен жергиликтүү өз алдынча башкаруу органдарынын ишине коомдук мониторинг жүргүзүүгө 
окутууну колдоого алган. Долбоордун максаты жергиликтүү бюджет жарандардын артыкчылыктуу суроо-
талаптарына жооп берсин үчүн жергиликтүү өз алдынча башкаруу органдарынын жана жарандардын бюджеттик 
процесстерде туруктуу өз ара аракеттенүүсүнө көмөк көрсөтүүдө турат. Иш-чара фркус-топтордо жарандардын 
артыкчылыктуу муктаждыктарын табуу, жергиликтүү бийликтин ишинин сапатына баа берүү боюнча жарандык 
изилдөөлөрдү жүргүзүү жана изилдөөнүн жыйынтыгы боюнча коомдук угууларды өткөрүү боюнча талкууларды 
камтыйт.  
 
Сүрөт: жергиликтүү кеңештердин жана Жогорку Кеңештин депутаттары жарандар бюджетти 
пландаштырууга кантип кыйла натыйжалуу катыша ала тургандыгын талкуулап жатышат. 

 

 

 
Кыргыз Республикасындагы  USAID жөнүндө кыйла толук маалымат алуу үчүн төмөнкүлөргө 
кайрылыңыздар:   
 
Кыргыз Республикасындагы USAIDдин коомчулук менен байланышуу боюнча координатору: Фатима Касмахунова, 
fkasmahunova@usaid.gov 
 
Сайт: www.usaid.gov  
 
Facebook: http://www.facebook.com/USAIDCentralAsia 
 
YouTube: http://www.youtube.com/user/USAIDCentralAsianRep 
 
Flickr: http://www.flickr.com/photos/usaidcentralasianrepublics/ 
 
АКШ Өкмөтүнүн чет өлкөлүк жардамдары жөнүндө  Веб-сайт: http://www.foreignassistance.gov 

